
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
கல்விக் கட்டமைப்பைக் கலைக்க முயற்சி 199
புகுமுக வகுப்பைக் கொண்டுவருவது என்று கொள்கை அளவில் மாநாடு ஒப்புக்கொண்டது.
“பாடத் திட்டங்கள், ஒவ்வோர் பாடத்திற்கும் ஒதுக்கும் காலம், தேர்வுத் தாள்களின் எண்ணிக்கை பற்றிய விவரங்களை அந்தந்தப் பல்கலைக் கழகமே முடிவு செய்யும்’ என்ற தீர்மானத்தோடு மாநாடு கலைந்தது.
துணைவேந்தரின் மாநாட்டுக்கு, பொதுக்கல்வி இயக்குநர். களும் அழைக்கப்பட்டோம். நாங்களும் கலந்து கொண்டோம்.
சென்னைப் பல்கலைக் கழகம் மேற்கொண்டு நடவடிக்கை எடுத்தது
புகுமுக வகுப்பின் குறைபாடுகள்
இன்டர்மீடியட்டாக இருந்தபோது இரு மொழிகளும் மூன்று பாடங்களும் படிக்க வேண்டுமென்பது முறை.
புகுமுக வகுப்பானபோது, ஒராண்டு குறைந்தபோது - இரு மொழிகளும் நான்கு பாடங்களும் படித்து எல்லாவற்றிலும் தேர்வு எழுத வேண்டும்.
- மொத்தத்தில் மாணாக்கருக்குச் சுமை அதிகமாகிவிட்டது.
கல்லூரிக்கு வந்து, நிலைபெற்று, படிப்பதற்கு ஒன்றரை ஆண்டுக்குமேல் இருந்ததைவிட, வந்துநிலை பெறுவதற்குள்ளேயே தேர்வு வந்துவிடும் சூழலில் எப்படி அதிகமாகப் படிக்க முடியுமென்று சுட்டிக் காட்டியதைப் பல்கலைக் கழகம் பொருட்படுத்தவில்லை.
சில, வலிமைமிக்க கட்சித் தலைமைபோல், பல்கலைக் கழகமும் கண்மூடி அணிந்த குதிரையாகச் செயல்பட்டது.
குறிப்பேடுகளுக்கு யோகம்
'உலக வரலாறு’ என்பது ஒரு பாடம் எண்ணுாறு பக்கங்களைக் கொண்டது.
அதை ஒராண்டில் உண்மையில் ஆறு திங்களில் மாணவர்களுக்குச் சொல்லிக் கொடுக்க வேண்டும்.
முடிந்ததா? குறுக்கு வழியில் முடிந்தது
வரலாற்று பாடத்திற்கு அச்சிட்ட குறிப்புகள் - முக்கிய வினாவிடைகளே வெளிவந்தன.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

